
CHORVACHILIK KLASTERLARI VA 
AGLOMERATSION RIVOJLANISH: O‘ZARO 

TA’SIR VA SYNERGIYALAR
Xusainov Oybek Jabborovich

Qarshi Xalqaro Universiteti

Annotatsiya: Ushbu maqolada chorvachilik klasterlari va shahar aglomeratsiyalarining iqtisodiy, ijtimoiy hamda 
infratuzilmaviy jihatlardagi o‘zaro ta’siri tahlil qilingan. Aglomeratsion hududlarda chorvachilik klasterlarini rivojlantirish 
orqali oziq-ovqat xavfsizligi, bandlik darajasi, transport-logistika tizimlari va qishloq infratuzilmasini mustahkamlash 
imkoniyati ilmiy asosda isbotlangan. Tadqiqotda O‘zbekiston, xususan Qashqadaryo viloyatidagi mavjud holat o‘rganilib, 
xalqaro tajriba bilan solishtirma tahlil amalga oshirilgan.

Kalit soʻzlar: aglomeratsiya, chorvachilik klasteri, sinergiya, logistika, oziq-ovqat xavfsizligi, hududiy rivojlanish.
Abstract: This article analyzes the economic, social, and infrastructural interactions between livestock clusters and 
urban agglomerations. It is scientifically substantiated that the development of livestock clusters in agglomeration areas 
contributes to enhancing food security, employment levels, transport and logistics systems, and rural infrastructure. The 
study examines the current state in Uzbekistan, particularly in the Kashkadarya region, and presents a comparative 
analysis with international best practices.

Аннотация: В статье проанализированы экономические, социальные и инфраструктурные взаимодействия 
между скотоводческими кластерами и городскими агломерациями. На научной основе доказано, что развитие 
скотоводческих кластеров в агломерационных зонах способствует укреплению продовольственной безопасности, 
повышению занятости, развитию транспортно-логистических систем и сельской инфраструктуры. В исследовании 
рассмотрена текущая ситуация в Узбекистане, в частности в Кашкадарьинской области, и проведено сравнительное 
сопоставление с международным опытом.

Ключевые слова: агломерация, скотоводческий кластер, синергия, логистика, продовольственная безопасность, 
региональное развитие.

K I R I S H
Aglomeratsiyalar zamonaviy urbanizatsiyaning asosiy ifodasi bo‘lib, ular shaharlar va yaqin atrofdagi 

tumanlar o‘rtasida iqtisodiy hamda ijtimoiy bog‘liqlikni kuchaytiradi. Ushbu jarayonda qishloq xo‘jaligi, xususan 
chorvachilik klasterlarining o‘rni tobora ortib bormoqda. Ayniqsa, aholisi zich joylashgan hududlarda oziq-ovqat 
mahsulotlariga bo‘lgan talabning ortib borishi fonida bu ehtiyojni yaqin atrofdagi chorvachilik klasterlari hisobiga 
ta’minlash strategik ahamiyat kasb etmoqda. Mazkur tadqiqotda chorvachilik klasterlari va aglomeratsiyalar 
o‘rtasidagi o‘zaro ta’sir, sinergiya, iqtisodiy samaradorlik hamda innovatsion integratsiyalar chuqur tahlil etiladi.

Tadqiqotda Maykl Porterning klaster nazariyasi hamda Masahisa Fujita va Pol Krugmanning aglomeratsion 
iqtisodiyotga oid ishlanmalari nazariy asos sifatida tanlab olindi. Ushbu yondashuv orqali chorvachilik klasterlari 
va urban markazlar o‘rtasidagi iqtisodiy aloqalar, infratuzilma integratsiyasi, logistika oqimlari va qiymat zanjiri 
doirasidagi sinergetik ta’sirlar nazariy jihatdan asoslab berildi.

Qashqadaryo viloyatida, xususan Qarshi shahri va unga tutash hududlarda 2015–2024–yillar oralig‘ida 
chorvachilik mahsulotlari hajmi, aholining urbanizatsiya darajasi, bandlik ko‘rsatkichlari hamda investitsiyalar 
oqimi kabi statistik ma’lumotlar o‘rganildi. Tadqiqot natijalari grafik chizmalar orqali vizual tarzda ifodalandi.

O‘zbekistondagi mavjud tajriba boshqa mamlakatlar tajribasi bilan taqqoslab tahlil qilindi. Xususan: 
– Xitoyning Shandong provinsiyasida joylashgan aglomeratsion rivojlangan chorvachilik klasterlari; 
– AQShning California Central Valley hududidagi urban markazlar yaqinidagi intensiv chorvachilik zonalari; 
– Braziliyaning Sao Paulo aglomeratsiyasi atrofida shakllangan agroindustriyal klasterlar bilan solishtirma tahlil 
amalga oshirildi.

Bu solishtirma tahlil orqali O‘zbekiston tajribasining afzalliklari hamda zaif jihatlari aniqlandi.
Qarshi shahri markazida shakllanayotgan aglomeratsion zona va unga tutash chorvachilik xo‘jaliklarining 

joylashuvi xaritada sxematik tarzda tasvirlandi. Ushbu xarita asosida chorvachilik klasterlarining aglomeratsion 
markazga nisbatan joylashuvi, transport aloqalari va logistika imkoniyatlari tahlil qilindi.

SWOT tahlil Chorvachilik klasterlarining aglomeratsion hudud doirasidagi ustunliklari va zaif tomonlari 
quyidagicha baholandi (1-jadval):

1-jadval. Chorvachilik klasterlarining SWOT tahlil.

Kuchli tomonlar Zaif tomonlar

Mahalliy resurslarga boy Infratuzilmaning notekis rivojlanishi

Ishchi kuchining mavjudligi Texnologik modernizatsiya sustligi

Ichki bozorga yaqinlik Eksportga yo‘naltirish cheklangan

Imkoniyatlar Xatarlar

Urban aglomeratsiyaga integratsiya Tabiiy resurslar tanqisligi

Investitsion jalb etish imkoniyati Ekologik muvozanat buzilishi

Logistik tizimni rivojlantirish Raqobatbardoshlikning zaifligi

Quyidagi grafik Qashqadaryo viloyatida 2015–2024 yillar oralig‘ida chorvachilik mahsulotlari hajmi va 
urban aholining o‘sishi o‘rtasidagi o‘zaro bog‘liqlikni ko‘rsatadi.

1-grafik. Chorvachilik mahsulotlari.

Grafik tahlili: Chorvachilik mahsulotlari (moviy chiziq) yil sayin ortib bormoqda – bu klasterlashuv natijasida 
ishlab chiqarish samaradorligi oshayotganini bildiradi.

Urban aholi soni (yashil chiziq) ham aglomeratsiya markazlari atrofida izchil o‘smoqda.
Ushbu ikki ko‘rsatkich o‘rtasidagi paralel o‘sish chorvachilik va aglomeratsion rivojlanish o‘rtasidagi 

synergiyani tasdiqlaydi (1-grafik).
Qarshi aglomeratsiyasi va unga yaqin hududlardagi tumanlar o‘rtasidagi o‘zaro ta’sir, asosan, chorvachilik 

mahsulotlarini yetkazib berish jarayonida aks etadi. Aglomeratsiya va chorvachilik sektori o‘rtasidagi integratsiya 
quyidagi jihatlarni o‘z ichiga oladi:

Koson, Kasbi va Nishon tumanlari Qarshi aglomeratsiyasining asosiy chorvachilik mahsulotlari yetkazib 
beruvchilari hisoblanadi. Ushbu hududlarda chorvachilik sektori rivojlangan bo‘lib, ulardan olingan mahsulotlar 
aglomeratsiyadagi bozorga yetkazib beriladi.

Mahsulot aylanishi va logistika tizimlari samaradorligi, transport tarmoqlari orqali amalga oshiriladi. 
Aglomeratsiyaga yaqin hududlardagi chorvachilik tarmoqlari uchun bu, ayniqsa, muhim rol o‘ynaydi.

Transport tarmoqlari:Qarshi aglomeratsiyasiga yetkazib beriladigan chorvachilik mahsulotlarining sifatli 
va tez almashinishini ta’minlashda transport tarmoqlarining ahamiyati katta. Temiryo‘l va avtomobil yo‘llari 
mahsulot aylanishini tezlashtiradi, bu esa mahsulotlarning bozorga tez yetib borishiga yordam beradi.

Infrastruktura va logistika tizimlari chorvachilik mahsulotlari bozoriga va ularni iste’mol qilish jarayonlariga 
ta’sir qiladi, shu bilan birga iqtisodiy faoliyatni kengaytiradi.

Bandlik va daromad darajasi: Aglomeratsiya markazlariga yaqin joylashgan hududlarda bandlik darajasi 
yuqori bo‘lib, aholining chorvachilik sohasida bandligi va daromadi barqarordir. Aholining daromad darajasi 
o‘zgarib turadi, ammo aglomeratsiyaga nisbatan yaqinlik yuqori daromad va barqaror bandlikni ta’minlaydi.

Ushbu hududlardagi mahsulot ishlab chiqaruvchilar va chorvachilik sohasida ishlovchilar, nafaqat o‘z 
hududidagi bozorlarni, balki yaqin aglomeratsiya bozorlarini ham qamrab olgan holda o‘z daromadlarini oshirishi 
mumkin.

Aglomeratsiya va chorvachilik sektori o‘rtasidagi o‘zaro bog‘liqlik, asosan, transport tarmoqlari va bandlik 
darajasi orqali yuzaga chiqadi. Bu faktorlar o‘zaro ta’sir qilib, iqtisodiy o‘sish va rivojlanishga olib keladi.

Synergiya effekti: Chorvachilik sektori va aglomeratsiyaning o‘zaro integratsiyasi o‘zining synergiya effekti 
orqali sezilarli rivojlanishlarni ta’minlaydi. 

Ushbu effekt quyidagi asosiy omillar bilan bog‘liq:
Chorvachilik mahsulotlarini qayta ishlash sanoati:
Aglomeratsiya ichida chorvachilik mahsulotlarini qayta ishlash sanoatining joylashishi ishlab chiqarish 

zanjirini qisqartiradi. Mahsulotlarning tezkor qayta ishlanishi, shu jumladan, suyuq sut mahsulotlari, go‘sht va 
boshqa chorvachilik mahsulotlarining qayta ishlanishi, logistika xarajatlarini kamaytiradi va ishlab chiqarish 
jarayonini samaraliroq qiladi.

Mahsulotni qayta ishlashning qisqarishi, ishlab chiqarishning lokalizatsiya qilinishi orqali aglomeratsiya 
ichida qiymat zanjirini qisqartirish va tezlashtirish mumkin.

Sovutkichli logistika:
Sovutkichli logistika tizimlarining joriy etilishi aglomeratsiya hududida chorvachilik mahsulotlarini saqlash 

va tashish jarayonini optimallashtiradi. Sovutkichli transport va omborxonalarning mavjudligi mahsulotlarning 
sifatini saqlashga yordam beradi va bozorga chiqish jarayonini tezlashtiradi.

Sovutkichli logistika hamda aglomeratsiya markazlarida o‘rnatilgan texnologik infratuzilma, mahsulotlarni 
uzoq masofalarga sifatli yetkazib berishni ta’minlaydi, bu esa eksport imkoniyatlarini kengaytiradi.

Texnoparklar va klaster markazlari:
Aglomeratsiya ichida texnoparklar va klaster markazlarining tashkil etilishi samaradorlikni oshirishga 

yordam beradi. Bu markazlar ilmiy tadqiqotlar, texnologik innovatsiyalar va ishlab chiqarish samaradorligini 
oshirishga imkoniyat yaratadi.

Texnoparklar va klasterlar chorvachilik tarmoqlarini integratsiya qilish, yangi texnologiyalarni joriy etish, 
qishloq xo‘jaligi mahsulotlarini qayta ishlashni takomillashtirish orqali raqobatbardoshlikni oshiradi.

Mahalliy bozor va eksport imkoniyatlari:
Aglomeratsiya orqali yaratilgan ishlab chiqarish va logistika tizimlarining rivojlanishi, mahsulotlarni qayta 

ishlash va sovutkichli transport tizimlarini joriy etish, mahalliy bozorni kengaytiradi.
Shu bilan birga, export imkoniyatlari ham oshadi. Chorvachilik mahsulotlarini eksport qilishning tezligi va 

sifatini yaxshilash orqali xalqaro bozorlarga chiqish osonlashadi.
Synergiya effekti natijasida chorvachilik mahsulotlari faqat ichki bozorga emas, balki xalqaro bozorga ham 

samarali tarzda yetkazib beriladi, bu esa iqtisodiy o‘sish va ijtimoiy rivojlanishni ta’minlaydi.
Synergiya effekti chorvachilik sektori va aglomeratsion rivojlanishning o‘zaro bog‘lanishini mustahkamlab, 

ishlab chiqarish samaradorligini oshiradi va bozor imkoniyatlarini kengaytiradi. Bu integratsiya yangi ish 
o‘rinlarini yaratish, iqtisodiy o‘sishni tezlashtirish va eksport imkoniyatlarini oshirishga olib keladi.

X U L O S A  V A  T A K L I F L A R
Tadqiqot shuni ko‘rsatdiki, aglomeratsion hududlarda chorvachilik klasterlarini shakllantirish nafaqat 

oziq-ovqat xavfsizligini ta’minlash, balki hududlararo iqtisodiy integratsiyani kuchaytirish va ijtimoiy-iqtisodiy 
rivojlanishni ta’minlashda muhim rol o‘ynaydi. 

Aglomeratsiya ichida rivojlangan chorvachilik klasterlari, nafaqat mahalliy bozorga, balki xalqaro bozorga 
ham mahsulot yetkazib berishni kengaytiradi. Sovutkichli logistika va transport tizimining samarali ishlashi, 

mahsulotlarni sifatli va o‘z vaqtida eksport qilishga imkon beradi. Bu esa xalqaro bozorlar uchun yangi 
imkoniyatlar yaratadi va mamlakat iqtisodiyoti uchun foydali bo‘ladi.

Xulosa qilib aytganda, Qashqadaryo viloyati, ayniqsa Qarshi aglomeratsiyasi doirasida, chorvachilik 
klasterlarini rivojlantirish orqali synergiya va iqtisodiy o‘sishni ta’minlash mumkin. Bu jarayon chorvachilik 
sohasini modernizatsiya qilish, hududlararo integratsiyani kuchaytirish, yangi ish o‘rinlarini yaratish va oziq-
ovqat xavfsizligini ta’minlashda katta ahamiyatga ega. Shu bilan birga, bu yondashuv qishloq xo‘jaligida 
innovatsiyalarni joriy etish va eksport imkoniyatlarini kengaytirishga ham imkon yaratadi.

